
Razvojno ekološki pristup procjeni potreba djece s intelektualnim teškoćama temelji se na teoriji (Bronfenbrenner , 1979) ekologije ljudskog razvoja.  Omogućava  otkrivanje podržavajućih i ograničavajućih  faktora društva u kom raste dijete sa intelektualnom teškoćom.  Analizirajući pristup djeci sa intelektualnim teškoćama u Bosni i Hercegovini utvrdjeno je da, iako postoji evidentno opredjeljenje posebno usmjereno na porodično blagostanje, izostanak socijalne podrške i nekoordiniranost sistema službi se nepovoljno odražavaju na razvoj djece sa intelektualnim teškoćama. S ciljem procjene ekologije razvoja djeteta s intelektualnim teškoćama provedeno je istraživanje metodom studija slučaja 5-oro djece primjenom check liste procjene ekologije razvoja djeteta  koja je kreirana je za potrebe ovog istraživanja u odnosu na  teoriju ekologije razvoja i liste procjene emocionalnog razvoja (Greenspan, Wieder, 1998). Rezultati su poslužili za izradu individualnog porodičnog plana usluga. Dijete s intelektualnom teškoćom u problemu rada definisano je kao individua u razvoju koja, zbog ograničenog intelektualnog funkcionisanja, zahtjeva procjenu intenziteta i smjera podrške u cilju dostizanja najvećeg mogućeg stepena socijalnog razvoja, a time i socijalizacije. Dat je prijedlog mjera unapredjenja razvoja djece sa intelektualnim teškoćama kroz  razvojno ekološki pristup. Identifikovani  svi ograničavajući faktori, tj. i faktori od strane djeteta i faktori njegove sredine, u cilju poboljšanje daljnjeg razvoja. Zaključeno je da djeca sa teškoćama u intelektualnom razvoju zaostaju u socioemocionalnom razvoju zbog nepostojanja stručnih službi podrške, kako djetetu tako i njegovoj porodici. Navedeni zaključci su poslužili za izradu prijedloga mjera unapredjivanja zadovoljavanja potreba djece s intelektualnim teškoćama kroz razvojno ekološki pristup u Bosni i Hercegovini.

